
					ఈ పుట అచ్చుదిద్దబడ్డది

సౌమిత్రితో నేల చనుదేర వనిన - నే మని యుత్తరం బిత్తుఁ దల్లులకు

నేమని యూరార్తు నీమోముతోడ? - నే మని యటుఁబోదు నీ మేనితోడఁ ?

బ్రాలేయశైలంబు పగిలిన నినుఁడు - నేలఁ గూలిన నీరు నిశ్చలంబైన

వనధు లింకిన గాలి వర్తింపకున్న - ననలుండు కడుఁజల్ల నై యున్న నైన

నామాట గడువఁడు నాకు నప్రియము - లేమాటలును నాడఁ డెన్నఁడు నితఁడు

ఇతనిచిత్తంబు నాయెడ నొక్కచంద - మితనిఁ బోలెడితమ్ముఁ డింకెందుఁ గలఁడు?

ఇతఁడె నాప్రాణంబు లితఁడె నాబంధుఁ - డితని నొక్కెడఁ బుచ్చి యే నొంటి నుండ2540

నితఁ డెందుఁ బోయిన నే నందుఁ బోదు - నితనితోడిదె లోక మీలోక మెల్లఁ

జనుదెంచె నాతోడ సౌమిత్రి నాఁడు - చనియెదనే నేఁడు సౌమిత్రివెనుక

హితబుద్ధిఁ గార్యంబు లేఱుఁగక చేసి - తతులవిక్రమశాలి యవి నాకు నెక్కె;

దరుచరో త్తమ! వాలితనయుఁ దోడ్కొనుచు - గిరిచరసేనతోఁ గిష్కింధ కరుగు

మే లక్ష్మణునితోడ నేగినపిదపఁ - బౌలస్త్యపతి మిమ్ము బాధింపఁగలఁడు.

జయశాలి యగుచున్నసౌమిత్రి లేని - జయము నా కంధుని చంద్రోదయంబు

మద్భక్తుఁడై పూని మారుతపుత్రుఁ - డద్భుతకార్యంబు లవి పెక్కు సేసె;

జలనిధి లంఘించి జనకజఁ గాంచి - కలనఁ బెక్కండ్ర రాక్షసుల మర్దించె;

నీయంగదుండును నీసుషేణుండు - ధీయుతులైన యాద్వివిదమైందులును
2550

నీగవయుండును నీగవాక్షుండు - నీగజుండును రక్తి నెనయ నీలుండు

మెఱయ సంపాతియు మేటి కేసరియు - మఱియుఁ దక్కినవీరమర్కటోత్తములు

నాకొఱకై వచ్చి నలినాపత్తనయ! - చేకొని లావులు సేసి రందఱును;

ఇక్కాల మిక్కడ నెబ్భంగి మమ్ముఁ - ద్రెక్కొన్నవిధిఁ దాఁటఁ దీర దెవ్వరికి;

రణభూమిఁ బలువుర రాక్షసపతులఁ - దృణలీలఁ బొలియించి తీవ్రబాణములఁ

బగతుచే నిబ్భంగిఁ బడి లోచనములు - మొగియుచు భూరజంబున బ్రుంగినాఁడు

వరతల్పమున నుండువాఁడు నేఁ డకట! - శరతల్పమున రణస్థలి నున్నవాఁడు

సంకీర్ణరవికుల జలధిపొం గడఁచి - గ్రుంకెనే లక్ష్మణకువలయప్రియుఁడు;"

అనుచు విలాపింప నఖిలవానరులు - మనముల శోకాబ్ధిమగ్ను లైరంత.




ఇంద్రజిత్తు రెండవసారి యుద్ధమునకు వచ్చుట


ననికి గ్రచ్చఱ వచ్చె నామేఘనాదుఁ - డనుబుద్ధి దూరస్థు లైనవానరులు
2560

ఘనతరాంజనశైలకల్పుఁ డై యున్న - తనుఁ జూచి వెఱవ గదాపాణి యగుచు

సైన్యమధ్యంబునఁ జరియించుకపుల - దైన్యంబుఁ బాపుచుఁ దగ విభీషణుఁడు

ఏతెంచి రవిసూను నీక్షించి పలికె - "నీతెఱుగున మీకు నేల చింతింపఁ

గైకొని యిది యుద్ధకాలంబు కాని - శోకింప వేళయె సుగ్రీవ! మనకు

దుర్ణివారోర్మిబంధుర మైనజలధి - కర్ణధారుఁడు లేని కలముచందమున

		 ఈ పేజీలో చివరి మార్పు 9 ఫిబ్రవరి 2024న 05:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

